
1. Жалпы жоболор

1.1. Жогорку кесиптик билим берүүнүн 670200 "Транспортук-технологиялык машиналарды жана комплекстерди эксплуатациялоо" багыты боюнча ушул Мамлекеттик билим берүү стандарты "Билим берүү жөнүндө" Кыргыз Республикасынын Мыйзамына жана Кыргыз Республикасынын Өкмөтү билим берүү жаатындагы аныктаган тартипте башка ченемдик укуктук актыларына ылайык, Кыргыз Республикасынын билим берүү жаатындагы ыйгарым укуктуу мамлекеттик органы тарабынан иштелип чыккан жана Кыргыз Республикасынын Министрлер Кабинети аныктаган тартипте бекитилет.

Ушул Мамлекеттик билим берүү стандартын аткаруу бакалаврларды даярдоо боюнча кесиптик билим берүү программаларды ишке ашыруучу баардык жождор үчүн менчигинин түрүнө жана ведомстволук таандыктыгына карабастан милдеттүү болуп эсептелет.

1.2. Терминдер, аныктамалар, белгилөөлөр, кыскартуулар (Ушул жогорку кесиптик билим берүүнүн мамлекеттик билим берүү стандартында колдонгон негизги терминдер жана аныктамалар көрсөтүлөт) 
Ушул Жогорку кесиптик билим берүүнүн мамлекеттик билим берүү стандартында "Билим берүү жөнүндө" Кыргыз Республикасынын Мыйзамына жана жогорку кесиптик билим берүү жаатындагы Кыргыз Республикасы катышуучу болгон мыйзам чегинде белгиленген тартипте күчүнө кирген эл аралык келишимдерге ылайык терминдер жана аныктамалар пайдаланылат:

- негизги билим берүү программасы - максаттарды, күтүлүүчү натыйжаларды, даярдоонун тийиштүү багыты боюнча билим берүү процессин ишке ашыруунун мазмунун жана уюштурулушун регламенттөөчү окуу-методикалык документтердин жыйындысы;

- даярдоонун багыты - ар түрдүү профилдеги, фундаменталдуу жалпы даярдоо негизиндеги интеграцияланган жогорку кесиптик билимдүү кадрларды (адистерди, бакалаврларды жана магистрлерди) даярдоо үчүн билим берүү программаларынын жыйындысы;

- профиль - негизги билим берүү программасынын конкреттүү бир түргө багытталышы жана (же) кесиптик иш объекти;

- компетенция – окуучунун аныкталган бир чөйрөдө майнаптуу жана жемиштүү иштөөсү үчүн зарыл болгон билими жагынан даярдоого карата алдын ала коюлган социалдык талап (ченем);

- бакалавр – магистратурага кирүүгө жана кесиптик иш менен алектенүүгө укук берген жогорку кесиптик билимдин квалификациялык деӊгээли;

- магистр – аспирантурага жана (же) базалык докторантурага (PhD/профили боюнча) жана кесиптик иш менен алектенүүгө укук берген жогорку кесиптик билимдин квалификациялык деӊгээли;

- кредит (зачеттук бирдик) – негизги кесиптик билим берүү программасынын эмгек сыйымдуулугунун шарттуу өлчөмү;

- окутуунун натыйжалары – негизги билим берүү программасы/модулу боюнча окуунун натыйжасында ээ болгон компетенциялар;

- жалпы илимий компетенциялар – кесиптик иштин бардык түрлөрү (же көпчүлүгү) үчүн жалпы болуп саналган мүнөздөмөлөрдү билдирет: окуу, талдоо жана синтез кылуу ж.б. жөндөмдүүлүк;

- инструменттик компетенция – когнитивдик жөндөмдү, идеяларды жана ойлорду түшүнүү жана пайдалана билүү жөндөмдөрүн камтыйт, методологиялык жөндөм, айлана-чөйрөнү түшүнүү жана башкаруу, убакытты уюштуруу, окуунун стратегияларын түзүү, чечимдерди кабыл алуу жана проблемаларды чече билүү жөндөмү; технологиялык жөндөм, техниканы пайдалана билүүгө, компьютерди билүүгө жана маалыматтык башкарууга байланышкан жөндөмдор; лингвистикалык жөндөмдөр, коммуникациялык компетенция;

- социалдык-инсандык жана жалпы маданий компетенциялар – ой-сезимдерин жана мамилесин билдирүүгө, сын көз менен ой жүгүртүүгө жана өзүнө баа бере билүүгө байланышкан жеке сапаттар, ошондой эле социалдык өз ара байланыш жана кызматташу процесстерине, топтор менен иштеше билүүгө, социалдык жана этикалык милдеттенмелерди кабыл алууга байланышкан жөндөмдөр;

- кесиптик стандарт – кесиптик иштин конкреттүү түрүнүн чегинде анын мазмунуна жана сапатына карата талаптарды белгилөөчү, кызматкер кайсы иште болсо да, кайсыл уюмда болсо да өзүнүн ордун татыктуу ээлеши үчүн кызматкерде болушу милдеттүү болгон квалификациянын сапаттык деӊгээлин баяндаган негиз түзүүчү документ.

1.3. Кыскартуулар жана белгилөөлөр 

Ушул Мамлекеттик билим берүү стандартында төмөндөгү кыскартуулар колдонулат:

МББС - Мамлекеттик билим берүү стандарты;

ЖКББ - жогорку кесиптик билим берүү;

НББП - негизги билим берүү программасы;

ОМБ - окуу-методикалык бирикме;

ЖИК - жалпы илимий компетенциялар;

ИК - инструменттик компетенциялар;

СИЖМК - социалдык-инсандык жана жалпы маданий компетенциялар;

КК - кесиптик компетенциялар. 

2. Колдонуу тармагы

2.1. Жогорку кесиптик билим берүүнүн ушул Мамлекеттик билим берүү стандарты (мындан ары - ЖКББ МББС) бакалаврларды даярдоо багыты боюнча негизги билим берүү программаларын ишке ашыруудагы милдеттүү ченемдердин, эрежелердин жана талаптардын жыйындысы жана 670200 "Транспортук-технологиялык машиналарды жана комплекстерди эксплуатациялоо" багыты боюнча окутуу,  уюштуруу-методикалык документтерди иштеп чыгуу Кыргыз Республикасынын аймагында бакалаврларды даярдоонун тийиштүү багыты боюнча лицензиясы бар менчигинин түрүнө жана ведомстволук таандыктыгына карабастан бардык жогорку кесиптик билим берүү уюмдарынын (мындан ары - жождор) жогорку кесиптик билим берүүнүн негизги билим берүү программаларын өздөштүрүү сапатын баалоо үчүн негиз болуп эсептелет.

2.2. Ушул ЖКББ МББСын 670200 "Транспортук-технологиялык машиналарды жана комплекстерди эксплуатациялоо" багыты боюнча негизги пайдалануучулар болуп саналат:
· жождордун администрациясы жана илимий-педагогикалык курамы (профессордук-окутуучулук курам, илимий кызматкерлер), өздөрүнүн жождорундагы ошол багыт жана даярдоонун деңгээли боюнча илимдин, техниканын жана социалдык чөйрөнүн жетишкендиктерин эсепке алып, негизги кесиптик билим берүү программаларын иштеп чыгуу, натыйжалуу ишке киргизүү жана жаңылоо үчүн жооптуу адамдар;

· жождун даярдоонун ошол багытындагы негизги билим берүү программасын өздөштүрүү боюнча өзүнүн окуу ишин натыйжалуу ишке ашыруу үчүн жооптуу студенттер;

· тийиштүү кесиптик иш чөйрөсүндөгү адистердин жана иш берүүчүлөрдүн бирикмелери;

· Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшыруусу боюнча негизги билим берүү программаларын иштеп чыгууну камсыз кылуучу окуу-усулдук бирикмелер жана кеңештер;

· жогорку кесиптик билим берүүнү каржылоону камсыз кылуучу аткаруу бийлигинин мамлекеттик органдары;

· аткаруу бийлигинин жогорку кесиптик билим берүү системинде мыйзамдардын сакталышына көзөмөлдү камсыз кылуучу, жогорку кесиптик билим берүү чөйрөсүндө сапатка көзөмөлдү жүзөгө ашыруучу ыйгарым укуктуу мамлекеттик органдары;

·  билим берүү программаларын жана уюмдарын аккредитациялоочу агенттиктер.

2.3. Абитуриенттердин даярдыгынын деңгээлине талаптар

2.3.1. "Бакалавр" квалификациясын алуу менен жогорку кесиптик билим алууга талапкер абитуриенттин билим деңгээли - жалпы орто билим же кесиптик орто (же кесиптик жогорку) билим.

2.3.2. Абитуриенттин жалпы орто билими же кесиптик орто (же кесиптик жогорку) билими тууралуу мамлекеттик үлгүдөгү документи болушу керек.

2.3.3. Искусство жана дене тарбия жаатындагы бакалаврларды даярдоого кабыл алууда жогорку окуу жайы кесиптик багыттагы кошумча кирүү сынактарын өткөрүү укугуна ээ.
3. Даярдоонун багыттарынын жалпы мүнөздөмөсү

3.1. Кыргыз Республикасында 670200 "Транспортук-технологиялык машиналарды жана комплекстерди эксплуатациялоо" даярдоо багыты боюнча төмөнкүлөр ишке ашырылат:

- бакалаврларды даярдоо боюнча ЖКББ НББП; 

- магистрлерди даярдоо боюнча ЖКББ НББП.

Бакалаврларды даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтыктоочу аттестациясынан ийгиликтүү өткөн жождордун бүтүрүүчүлөрүнө "бакалавр" квалификациясын ыйгаруу менен жогорку билими тууралуу диплом берилет.

Магистрлерди даярдоо боюнча ЖКББ НББПны толугу менен өздөштүргөн жана белгиленген тартипте мамлекеттик жыйынтыктоочу аттестациясынан ийгиликтүү өткөн жождордун бүтүрүүчүлөрүнө "магистр" квалификациясын ыйгаруу менен жогорку билими тууралуу диплом берилет.

Бакалаврларды даярдоо багытынын алкагында ЖКББ НББП профилдери жож тарабынан квалификациянын (эгер болсо) тармактык/сектордук алкактарынын негизинде аныкталат.

3.2. Күндүзгү окуу формасындагы жалпы орто же кесиптик орто билим базасында 670200 "Транспортук-технологиялык машиналарды жана комплекстерди эксплуатациялоо" багыты боюнча бакалаврларды даярдоодо ЖКББ НББПны өздөштүрүүнүн ченемдик мөөнөтү 4 жылдан кем эмести түзөт.

Окутуунун күндүзгү-сырткы (кечки) жана сырткы формалары боюнча, ошондой эле окутуунун ар кандай формалары айкалыштырылган учурларда бакалаврларды даярдоо боюнча ЖКББ НББП өздөштүрүү мөөнөттөрү жож тарабынан күндүзгү окутуу формасында белгиленген ченемдик мөөнөткө карата алты айдан бир жылга чейин көбөйтүлөт. 

Тийиштүү профилдеги орто кесиптик билими же жогорку кесиптик билими бар адамдарга бакалаврларды даярдоо боюнча ЖКББ НББП тездетилген программасы боюнча өздөштүрүүгө укук берилет. Тездетилген программаларды ишке ашырууда окуунун мөөнөтү студент билим берүүнүн башка программасы боюнча орто кесиптик билимди жана (же) жогорку билимди алып жаткан учурда айрым дисциплиналар (модулдар) жана (же) айрым практикалар боюнча окутуунун натыйжалары боюнча толук же жарым-жартылай кайра аттестациялоонун (кайра зачет тапшыруунун) жыйынтыгы менен аныкталат.

Орто кесиптик билим берүү профилинин жогорку кесиптик билим берүү профилине шайкештиги жож тарабынан өз алдынча аныкталат.

Күндүзгү окутуу формасында орто кесиптик билимдин базасында бакалаврларды даярдоо боюнча ЖКББ НББП өздөштүрүү мөөнөтү тездетилген программаларды ишке ашыруунун алкагында 3 жылдан кем эмес убакытты түзөт.

Билим алуунун формасына карабастан жеке окуу планы боюнча окутууда окуунун мөөнөтүн жож өз алдынча аныктайт.

Ден соолугунун мүмкүнчүлүгү чектелүү адамдарды жеке окуу планы боюнча окутууда жож мөөнөттү билим алуунун тийиштүү формасы боюнча аныкталган убакытка салыштырмалуу узартууга укуктуу.

Бакалаврларды жана магистрлерди даярдоо багыты боюнча ЖКББ НББП өздөштүрүүнүн башка ченемдик мөөнөттөрүн Кыргыз Республикасынын Министерлер Кабинети белгилейт.

3.3. Бакалаврларды даярдоонун ЖКББ НББП өздөштүрүүнүн жалпы эмгек сыйымдуулугу 240тан кем эмес кредитке барабар.

Күндүзгү окуу формасы боюнча окуу жылындагы ЖКББ НББПнын эмгек сыйымдуулугу 60тан кем эмес кредитке барабар.

Бир окуу семестринин эмгек сыйымдуулугу 30дан кем эмес кредитке барабар (окуу процесси эки семестрлик болуп курулган учурда).

Бир кредит студенттин окуу ишинин 30 саатына эквиваленттүү (анын ичинде анын аудиториялык, өз алдынча иштери жана аттестациянын бардык түрлөрү).

Күндүзгү-сырттан (кечки) жана сырттан окуу формалары боюнча НППБнын, ошондой эле окутуунун ар түрдүү формалары айкалышкан учурдагы эмгек сыйымдуулугу окуу жылында 48ден кем эмес кредитти түзөт.

3.4. ЖКББ НББПнын инсанды окутуу жана тарбиялоо жаатындагы максаты.
3.4.1. ЖКББ НББПнын окутуу жаатындагы 670200 "Транспортук-технологиялык машиналарды жана комплекстерди эксплуатациялоо" даярдоонун багыты боюнча максаты болуп төмөнкүлөр  эсептелинет: гуманитардык, социалдык, экономикалык, математикалык жана табигый илимий билимдердин негиздери жаатында даярдоо, бүтүрүүчүгө тандап алган иш чөйрөсүндө транспортту, транспортук-технологиялык машиналарды жана комплекстерди эксплуатациялоодо (ТТТМЖ) техникалык тейлөө, оңдоо жана сервис боюнча кесиптик компетенцияларга ээ болуп,, ийгиликтүү иштөөгө мүмкүндүк берүүчү жогорку кесиптик жактан адистешкен, тереңдетилген кесиптик, атайын кесиптик  билим алуу, анын социалдык мобилдүүлүгүнө жана эмгек базарындагы туруктуулугуна өбөлгө түзүүчү универсалдуу жана  кесиптик компетенцияларга ээ болуу.

3.4.2. ЖКББ НББПнын инсанды тарбиялоо жаатындагы даярдоонун 670200 "Транспорттук-технологиялык машиналарды жана комплекстерди эксплуатациялоо" багыты боюнча максаты болуп төмөнкүлөр эсептелинет: студенттердин социалдык-инсандык сапаттарынын калыптануусун, максаттуулук, уюштуруучулук, эмгекчилдик, жоопкерчиликтүүлүк, жарандуулук, баймабайлык, айкөлдүк, алардын жалпы маданияттуулук деңгээлин жогорулатуу.
3.5. Бүтүрүүчүлөрдүн кесиптик ишмердүүлүк жааты.

Бүтүрүүчүлөрдү кесиптик ишинин 670200 "Транспортук-технологиялык машиналарды жана комплекстерди эксплуатациялоо" даярдоо багыты боюнча чөйрөсү төмөнкүлөрдү өзүнө камтыйт: унаалык жана унаа технологиясы илим жана техника тармагында пайдаланууга, оңдоого жана сервистик технологияга байланыштуу ар түрдүү багыттагы (унаалык, көтөрүүчү унаа, курулуштук, жол курулуштук, айыл чарбалык, атайыланган жана башка машиналар жана алардын комплекстери), алардын агрегаттары, түзүмдөрү жана бөлүктөрү.
3.6. Бүтүрүүчүлөрдүн кесиптик ишмердүүлүгүнүн объектилери.

Бүтүрүүчүлөрдүн кесиптик ишмердүүлүгүнүн 670200 "Транспорттук-технологиялык машиналарды жана комплекстерди эксплуатациялоо" боюнча объектилерден болуп төмөнкүлөр эсептелишет: унаа жана технология машиналары, ишкана жана мекемелер, аларды пайдалануудан, сактоодон, куюудан, техникалык тейлөөдөн, оңдоо жана сервистен өткөөрүү, ошондой эле пайдалануучу мекемелер жана баардык формадагы менчик унаалардын кажоюндарын материалдык техникалык жактан камсыздоо. 
3.7. Бүтүрүүчүлөрдүн кесиптик ишмердүүлүгүнүн түрлөрү.
670200 "Транспорттук-технологиялык машиналарды жана комплекстерди эксплуатациялоо" даярдоо багыты боюнча бакалаврдын кесиптик иштин түрлөрү болуп эсептелет:
- эсеп долбоорлук; 

- өндүрүштүк - технологиялык; 

- эксперименталдык – изилдөөчүлүк; 

- уюштуруучулук - башкаруучулук;

- чогултуу жана жөнгө салуу;

- сервисдөө - пайдалануучулук.
3.8. Бүтүрүүчүлөрдүн кесиптик ишмердүүлүгүнүн милдеттери:
670200 «Транспорттук-технологиялык машиналарды жана комплекстерди эксплуатациялоо» даярдоо багытынын бүтүрүүчүсү кесиптик иштин түрлөрүнө ылайык сонку кесиптик маселелерди чечүүсү керек:
Эсеп – долбоорлук:

-  аткаруучулар коллективинин кошумунда теханика-технологиялык, конструктордук, колдонуунун, эргономикалык, эстетикалык, экологиялык, экономикалык жана башкаруу талаптарын аткаруу менен жаңы объектилерди жаратуу  же бар обьектилерди жакшыртуу боюнча проектерди иштеп чыгуу;

- аткаруучулар коллективинин кошумунда жаңы объектилерди жаратуу  же бар обьектилерди жакшыртууда техникалык шарттарды жана талаптарды, нормативдик талаптарды, технологиялык жана конструктордук документтердин талаптарын аткаруу;

- аткаруучулар коллективинин кошумунда жаңы унаанын түрлөрүн, унаа жабдыктарын, унаа ишканаларын долборлоодо информациялык технологияларды колдонуу;
Өндүрүштүк – технологиялык:
- аткаруучулар коллективинин кошумунда унааны жана жабдууларды пайдалануудагы техникалык жактан тейлөө, сервисти сактоо, оңдоо жана материалдар менен жабдууну аткаруу;
- УжУТМЖ техникалык жактан тейлөөчү жана оңдоочу комплекстердин өндүрүштүк программасын (жумуштун көлөмүн, жумушчулардын санын, участкалардын, зоналардын, складдардын аянтын), керектүү жабдыктарды аныктоо;
- аткаруучулар коллективинин кошумунда УжУТМЖ техникалык жактан тейлөөнү жана оңдоону жакшыртуу боюнча технологиялык жараяндарын жана иш кагаздарын (технологиялык, маршруттук жана операциялык карталар) иштеп чыгуу;
- аткаруучулар коллективинин кошумунда УжУТМЖ техникалык жактан тейлөөдө жана оңдоодо коопсуздукту (эмгекти коргоо,  персоналдар үчүн, экологиялык коопсуздук) камсыз кылуу; 

Эксперименталдык – изилдөөчүлүк:
- аткаруучулар коллективинин кошумунда УжУТМЖ иштөөнүн алдында жана иштин убагында техникалык контролду өткөрүү, УжУТМЖ техникалык жактан тейлөөнүн жана оңдоонун сапатын баалоо, жабдыктардын жана диагностиканын метрологиялык текшерүүсүн өткөрүү;
- аткаруучулар коллективинин кошумунда стандарттык жана сертификациялык сыноолорду өткөрүү, колдонулуучу материалдардын, запастык бөлүктөрдүн, жабдыктардын  сапатын контролдоо; 
- аткаруучулар коллективинин кошумунда керектүү ыкмаларды жана жабдыктарды колдонуу менен кесиптик иштердин чөйрөсүндө фундаменталдык изилдөөлөрдү  өткөрүү;

- аткаруучулар коллективинин кошумунда УжУТМЖ колдонууну жакшыртуу боюнча фундаменталдык изилдөөлөрдү  өткөрүү; 
Уюштуруучулук – башкаруучулук:
- аткаруучулардын коллективинин кошумунда УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөөнү башкарууну камсыздоо;
- аткаруучулар коллективинин кошумунда УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөөнү рационалдык ченемдерди эске алуу менен жумуштарды жүргүзүү;
- аткаруучулар коллективинин кошумунда узак жана кыска убакытка мерчемдөөдө УжУТМЖ жана комплекстерди пайдалануунун, сактоонун, техникалык жактан тейлөөнүн, оңдоонун жана сервистик тейлөөнүн өндүрүштүк жана өндүрүштүк эмес чыгымдарын баалоо, иштөөчүлөрдүн маянасын жакшыртуу боюнча сунуштарды иштеп чыгуу;
- аткаруучулар коллективинин кошумунда УжУТМЖ техникалык жактан тейлөөнү, сактоону жана оңдоону эффективдүү өткөрүү үчүн документтердин айлануусунун, башкаруунун чечимдерин кабыл алуунун талаптарын аткаруу;

Чогултуу жана жөнгө салуу:
- УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөө үчүн технологиялык жабдыктарды орнотуу жана жөнгө салуу;
- УжУТМЖны ар түрдүү белгиленген унаа жана унаа технологиялык машинелердин өндүрүштүк текшерүү үчүн  технологиялык жабдууларды, приборлорду, тетиктерди чогултуу, жөнгө салуу сыноо жана пайдаланууга берүүнү өткөрүү.

Сервисдөө - пайдалануучулук:
- аткаруучулар коллективинин кошумунда жүктү жана жүргүнчүлөрдү ташууну уюштуруу жана анын коопсуздугун камсыздоо;
- аткаруучулар коллективинин кошумунда  ташууну уюштурууда жана УжУТМЖ жана комплекстерди пайдаланууда, сактоодо, техникалык жактан тейлөөдө, оңдоодо жана сервистик тейлөөдө логистиканы колдонуу;
- аткаруучулар коллективинин кошумунда  жүктү жана жүргүнчүлөрдү ташуу, экспедициялык иш, УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөө үчүн лицензиялык жана сертификациялык документтерди даярдоо;
- аткаруучулар коллективинин кошумунда кардалдарды тейлөөнүн ыкмаларын колдонуу менен, документтерди даярдоонун тартиби менен УжУТМЖ жана комплекстерди пайдаланууда, сактоодо, техникалык жактан тейлөөдө, оңдоодо жана сервистик тейлөөдө кардалдар менен аткарылуучу бардык жумуштарды аткаруу;
4.  НББПны ишке ашыруунун шарттарына карата жалпы талаптар

4.1. Жождун НББП ишке ашыруудагы укуктарына жана милдеттүүлүктөрүнө карата жалпы талаптар.

4.1.1. Жождор даярдоонун багыты боюнча НББПны өз алдынча иштеп чыгышат. НББП Кыргыз Республикасынын даярдоо багыттары боюнча тийиштүү мамлекеттик билим берүү стандартынын негизинде иштелип чыгат жана жождун окумуштуулар кеӊеши тарабынан бекитилет. 

Жождор НББПны илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эсепке алып, жождо билим берүүнүн сапатынын кепилдигин камсыз кылуу боюнча төмөндөгүлөрдө камтылган сунуш-көрсөтмөлөрдү кармануу менен 5 жылда бир жолудан кем эмес жаңылап турууга милдеттүү:
· бүтүрүүчүлөрдү даярдоонун сапатын камсыз кылуу боюнча стратегияларды иштеп чыгууда;

· билим берүү программаларын мезгил-мезгили менен рецензиялоо, мониторинг;

· так макулдашылган критерийлердин негизинде студенттердин билимдеринин жана билгичтиктеринин, бүтүрүүчүлөрдүн компетенцияларынын деңгээлин баалоонун объективдүү процедураларын иштеп чыгууда;

· окутуучулук курамдын сапатын жана компетенттүүлүгүн камсыз кылууда;

· бардык ишке ашырылуучу билим берүү программаларын жетиштүү ресурстар менен камсыздоо, аларды колдонуу боюнча натыйжалуулугун көзөмөлдөө, анын ичинде окуучуларга сурамжылоо жүргүзүү менен;

· башка билим берүү уюмдары менен салыштыруу жана өзүнүн ишмердигин баалоо үчүн макулдашылган ченөлчөмдөр боюнча үзгүлтүксүз өзүн-өзү текшерүүлөрдү жүргүзүү;

· инновациялар, пландар жана өзүнүн ишмердүүлүгүнүн жыйынтыктары менен коомчулукту маалымдоо.
4.1.2.
Студенттерди жана бүтүрүүчүлөрдү даярдоонун сапатын баалоо алардын учурдагы, орто аралык жана жыйынтыктоочу мамлекеттик аттестациясын камтышы керек. Баалочу каражаттардын базасы жож тарабынан иштелип чыгат жана бекитилет.

Студенттерди жана бүтүрүүчүлөрдү аттестациялоого, бүтүрүүчү квалификациялык иштердин мазмунуна, көлөмүнө жана түзүмүнө коюлуучу талаптар жождун бүтүрүүчүлөрүн жыйынтыктоочу мамлекеттик аттестациялоо жөнүндө жобону эске алуу менен аныкталат.

4.1.3.
НББПны иштеп чыгууда жожду бүтүрүүчүлөрдүн социалдык-инсандык компетенцияларын (мисалы, социалдык өз ара аракеттенүү компетенцияларын, өзүн өзү уюштурууну жана системалык-ишмердик мүнөздөгү өз алдынча башкарууну) түзүү мүмкүнчүлүктөрү аныкталуусу керек. Жож жождун социалдык-маданий чөйрөсүн түзүп калыптандырууга, инсандын ар тараптуу өнүгүүсү үчүн зарыл шарттарды түзүүгө милдеттүү.

Жож окуу процессинин социалдык-тарбиялык компонентин студенттик өз алдынча башкарууну өнүктүрүүнү, студенттердин коомдук уюмдардын ишине катышуусун, спорттук жана чыгармачылык клубдарды, илимий студенттик коомдорду кошуп, өнүктүрүүгө көмөктөш болууга милдеттүү.

4.1.4. Жождун НББПсы студенттин тандоосу боюнча дисциплиналарды түзүүсү керек. Студенттин каалоосу боюнча дисциплиналарды түзүүнүн тартибин жождун окумуштуулар кеңеши аныктайт.

4.1.5. Жож студенттердин өзүнүн окуу программасын түзүүгө катышуусунун накта мүмкүнчүлүгүн камсыз кылууга милдеттүү.

4.1.6. Жож НББПны түзүүдө студенттерди, алардын укуктары жана милдеттүүлүктөрү менен тааныштырууга, студенттер тандап алган дисциплиналар алар үчүн милдеттүү болуп эсептелинерин, ал эми алардын суммалык эмгек сыйымдуулугу окуу планында каралгандан кем болбошу керектигин түшүндүрүүгө милдеттүү.

4.2.  Студенттин НББПны ишке ашыруудагы укуктарына жана милдеттүүлүктөрүнө карата жалпы талаптар.

4.2.1. Студенттер студенттин тандоосу боюнча окуу дисциплиналарын өздөштүрүүгө бөлүнгөн окуу убактысынын көлөмүнүн чектеринде НББПда алдын ала каралган конкреттүү дисциплиналарды тандап алууга укуктуу.

4.2.2. Студент өзүнүн жекече билим берүү траекториясын түзүүдө окуу сабагын тандоо боюнча жождо консультация алуу жана алардын даярдоонун (адистештирүүнүн) болочок профилине таасир этүү укугуна ээ.

4.2.3. НББПны өздөштүрүүдө натыйжалуулукка жетишүү максатында СИЖМКны өнүктүрүү бөлүгүндө студенттер студенттик өз алдынча башкарууну өнүктүрүүгө, коомдук уюмдардын, спорттук жана чыгармачылык клубдардын, илимий студенттик коомдордун ишине катышууга милдеттүү.

4.2.4. Студенттер ЖОЖдун НББПсында алдын ала каралган бардык тапшырмаларды аныкталып белгиленген мөөнөттөрдө аткарууга милдеттүү.

4.3. Студенттин окуу жүгүнүн максималдуу көлөмү анын аудиториялык жана аудиториядан тышкаркы (өз алдынча) окуу ишинин бардык түрлөрүн камтуу менен, жумасына 45 саат болуп белгиленет.

Жумасына аудиториялык сабактардын күндүзгү окуу формасындагы көлөмү ЖКББнын деңгээлин жана даярдоонун багытынын спецификасын эсепке алуу менен мамлекеттик билим берүү стандартына ылайык аныкталат жана ар бир окуу окуу дисциплинасын үйрөнүүгө бөлүнгөн жалпы көлөмдөн 35тен кем эмес пайызды түзөт.


Окуу сабагы боюнча өз алдынча иштөөгө бөлүнүүчү сааттарга ошол дисциплина (модуль) боюнча экзаменге даярданууга каралган убакыт кирет.

4.4. Күндүзгү-сырттан (кечки) окуу формасында аудитордук сабактардын көлөмү жумасына 16 сааттан аз болбошу керек.

4.5. Сырттан окуу формасында окутуучу менен сабак окуу мүмкүнчүлүгү студентке жылына 160 сааттан аз эмес көлөмдө камсыз кылынуусу керек.

4.6. Окуу жылындагы каникулдук убакыттын жалпы көлөмү 7 жумадан кем эмес болуу керек, мунун ичинде кыш мезгилинде 2 жумадан кем эмес.

5. Бакалаврларды даярдоонун НББПсынын талаптары
5.1. Бакалаврды даярдоонун НББПсын өздөштүрүүнүн натыйжаларына карата талаптар.

Даярдоонун 670200 "Транспорттук-технологиялык машиналарды жана комплекстерди эксплуатациялоо" багыты боюнча бүтүрүүчү негизги билим берүү программасынын максаттарына жана ушул ЖКББ МББСнын 3.4. жана 3.8-пункттарында көрсөтүлгөн кесиптик иштин тапшырмаларына ылайык төмөндөгү компетенцияларга ээ болушу керек:

а) универсалдык:
жалпы илимий (ЖИК): 

· айлана-чөйрө жөнүндөгү илимий билимдердин толук системине ээ, маданияттын, турмуш-тиричиликтин баалуулуктарында багыт аныктоого жөндөмдүү, активдүү граждандык көз караштуу, адамдарга сыйлуу мамиле кылат жана толеранттуу (ЖИК-1);

аспаптык (АК):
· мамлекеттик жана расмий, чет тилдерде кесиптик темада сүйлөшүүлөрдү жүргүзүүгө  жөндөмдүү (АК-1); 

· кесипчилик боюнча маалымат технологияларын колдонуу менен билим алып, жумуштагы татаал маселелерди чечүү үчүн колдоно алат (АК-2); 

· ишмердүүлүк боюнча билимди жана тажрыйбаны жумушта колдонууга жөндөмдүү (АК-3);

социалдык-инсандык жана жалпы маданий (СИЖМК):
· жумушта бир кишинин же топтун максатын ишке ашырууга жөндөмдүү (СИЖМК-1); 

б) кесиптик (КК): 

эсеп – долбоорлук иш аракети:

- эксперттик топто механика-технологиялык, конструктордук, колдонуу, эргономикалык, эстетикалык, экологиялык, экономикалык жана башкаруу талаптарын эске алуу менен жаңыны жаратуу же бар нерселерди өнүктүрүү үчүн мерчемди, проектин максаттарын иштеп чыкканга жөндөмдүү (КК-1);
- кесиптик жумуштун обьектисинин жаңысын жаратуу же бар нерсени жакшыртуу үчүн техникалык шарттарды жана талаптарды, стандарттарды, нормативдик документтерди аткарууга жана жоопкерчиликтүү болууга жөндөмдүү (КК-2);
-  кесиптик жумуштун обьектисинин жаңысын жаратуу же бар нерсени жакшыртуу үчүн керектүү документтерди иштеп чыгууда  маалымат технологияларын колдонууга жөндөмдүү (КК-3);
өндүрүштүк – технологиялык иш аракети:
- УжУТМЖны сапаттарын сактоо (тартуу, тормоздук, жүрүү, башкаруу, жумшак жүрүү, туруктуулук, коопсуздук) бир катар көрсөткүчтөргө жооп берүү менен  эффективдүү колдонуунун автоунаанын түзүлүшү, кыймылдаткычтын иштөөсү, колдонулган материалдардын өзгөчөлүктөрү менен болгон байланышын аныктаганга  жөндөмдүү (КК-4);
- УжУТМЖ жана комплекстерди пайдаланууну, сактоону, техникалык жактан тейлөөнү, оңдоону жана сервистик тейлөөнү жүргүзүүгө жана башкарууга жөндөмдүү (КК-5);
- УжУТМЖ техникалык жактан тейлөөчү жана оңдоочу комплекстердин өндүрүштүк программасын (жумуштун көлөмүн, жумушчулардын санын, участкалардын, зоналардын, складдардын аянтын), керектүү жабдыктарды аныктоого жөндөмдүү (КК-6); 
- кесиптик билимдин негизинде УжУТМЖ техникалык жактан тейлөөнү жана оңдоону жакшыртуу боюнча технологиялык жараяндарды жана иш кагаздарын (технологиялык, маршруттук жана операциялык карталар) иштеп чыгууга жөндөмдүү (КК-7);
- УжУТМЖ техникалык жактан тейлөөдө жана оңдоодо коопсуздукту (эмгекти коргоо,  персоналдар үчүн, экологиялык коопсуздук) камсыз кылууга жана жоопкерчиликти алууга жөндөмдүү (КК-8);
эксперименталдык – изилдөөчүлүк иш аракети:

- УжУТМЖ иштөөнүн алдында жана иштин убагында техникалык контролду өткөрүүгө, УжУТМЖ техникалык жактан тейлөөнүн жана оңдоонун сапатын баалоого, жабдыктардын жана диагностиканын метрологиялык текшерүүсүн өткөрүүгө жөндөмдүү (КК-9);

- аткаруучулар коллективинин кошумунда стандарттык жана сертификациялык сыноолорду өткөрүүгө, колдонулуучу материалдардын, запастык бөлүктөрдүн, жабдыктардын  сапатын контролдоого жөндөмдүү (КК-10); 

- кошумда пикир алмашууга, кесиптик иштердин чөйрөсүндө фундаменталдык изилдөөлөрдү  өткөрүүго, алардын жыйынтыктарын анализдөөгө, УжУТМЖ өнүгүүсү боюнча сунуштарды иштеп чыгууга жөндөмдүү (КК-11);
уюштуруучулук - башкаруучулук иш аракети:
- УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөөнү башкарууну камсыздоого жөндөмдүү (КК-12);
- рационалдык нормативдерди (тейлөөнү өткөрүүнүн убактысын, татаалдыгын) сактоо менен иш жүргүзүүгө, УжУТМЖ жана комплекстерди пайдалануунун, сактоонун, техникалык жактан тейлөөнүн, оңдоонун жана сервистик тейлөөнүн өндүрүштүк жана өндүрүштүк эмес чыгымдарын баалоого, иштөөчүлөрдүн маянасын жакшыртуу боюнча сунуштарды иштеп чыгууга жөндөмдүү (КК-13);
 - документтердин айлануусунун талаптарын аткарууга, УжУТМЖ жана комплекстерди пайдалануунун, сактоонун, техникалык жактан тейлөөнүн, оңдоонун жана сервистик тейлөөнүн эффективдүү иштөөсү үчүн башкаруу чечимдерин кабыл алуууга жана ишке ашырууга жөндөмдүү (КК-14); 
чогултуу жана жөнгө салуу иш аракети:
- УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөө үчүн керектүү технологиялык жабдыктарды орнотууга, жөнгө келтирүүгө, текшерүүгө жана колдонууга тапшырууга  жөндөмдүү (КК-15);
сервисдөө - пайдалануучулук иш аракети:
- жүктү жана жүргүнчүлөрдү ташууну уюштуруу, башкаруу жана анын коопсуздугун камсыздоого, УжУТМЖ жана комплекстерди пайдаланууда, сактоодо, техникалык жактан тейлөөдө, оңдоодо жана сервистик тейлөөдө логистиканы колдонууга жөндөмдүү (КК-16);

- эксперттик топто  жүктү жана жүргүнчүлөрдү ташуу, экспедициялык иш, УжУТМЖ жана комплекстерди пайдалануу, сактоо, техникалык жактан тейлөө, оңдоо жана сервистик тейлөө үчүн лицензиялык жана сертификациялык документтерди даярдоого жөндөмдүү (КК-17);

- кардалдарды тейлөөнүн ыкмаларын колдонуу менен, документтерди даярдоонун тартиби менен УжУТМЖ жана комплекстерди пайдаланууда, сактоодо, техникалык жактан тейлөөдө, оңдоодо жана сервистик тейлөөдө кардалдар менен аткарылуучу баардык жумуштарды аткарууга  жөндөмдүү (КК-18);

Билим берүү программасын иштеп чыгууда бул программа багытталган кесипчилик боюнча  универсалдык жана кесиптик компетенциялар  окутуунун жыйынтыгынын  талаптарына кирет. Окуучу окуу процессинде башка (кесиптик атайын), профилине жараша, компетенциларга ээ болушу мумкун. 

Окуучунун профилин жогорку окуу жайы 5 кошумча кесиптик компетенциялар менен аныктайт. Профильдерди окуу-методикалык бирикмеси аныктайт.
Кошумча компетенциялар улуттук квалификациялык рамкасы,  тармактык квалификациялык рамка жана кесиптик стандарт менен аныкталат. 
5.2. Бакалаврларды даярдоонун НББПнын түзүмүнө талаптар.

Бакалаврларды даярдоонун НББП түзүмү төмөндөкүдөй блокторду камтыйт: 

1-блок «Дисциплиналар (модулдар)»;

2-блок «Практика»;

3-блок «Мамлекеттик жыйынтыктоочу аттестация».

	Бакалаврларды даярдоонун НББП түзүмү
	Бакалаврларды даярдоодогу НББПнын жана блокторунун кредиттердеги көлөмү

	1- блок 
	I. Гуманитардык, социалдык жана экономикалык цикл

II. Математикалык жана табигый илимий цикл

III.Кесиптик цикл
	165-215

	2- блок 
	Практика
	15-60

	3- блок 
	Мамлекеттик жыйынтыктоочу аттестация 
	10-15

	Бакалавр даярдоо боюнча ЖКББ НББПнын көлөмү 
	240


Жож мамлекеттик билим берүү стандартынын талаптарына ылайык бакалаврды даярдоодогу НББПны иштеп чыгат жана улуттук квалификациянын алкактарына ылайык окутуунун натыйжаларына жетүүгө жоопкерчилик тартат.

Дисциплиналардын (модулдардын) топтомун жана алардын бакалаврды даярдоодогу НББПнын ар бир блогуна тиешелүү эмгек сыйымдуулугун жож улуттук квалификациянын алкактарында каралган окутуунун натыйжаларынын жыйындысы түрүндө аны өздөштүрүүнүн талаптарын эске алуу менен ушул блок үчүн белгиленген көлөмдө өз алдынча аныктайт.

5.2.1. Бакалаврды даярдоонун НББП төмөнкүлөрдү ишке ашырууну камсыздашы керек:

·  гуманитардык, социалдык жана экономикалык циклдин милдеттүү дисциплиналарын, алардын тизмеги жана эмгек сыйымдуулугу Кыргыз Республикасынын билим берүү жана илим жаатындагы ыйгарым укуктуу мамлекеттик орган тарабынан аныкталат. Аталган дисциплиналардын мазмуну жана ишке ашыруу тартиби бакалаврды даярдоонун тиешелүү багыты боюнча ЖКББ мамлекеттик билим берүү стандарты менен белгиленет;

·  кеминде 360 саат көлөмүндө дене тарбия жана спорт боюнча дисциплиналарды, алар өздөштүрүү үчүн милдеттүү болуп саналат, бирок кредиттерге которулбайт жана бакалаврды даярдоодогу НББПнын көлөмүнө киргизилбейт.

5.2.2. «Практика» 2-блогу окуу практикасын (таанышуучу, технологиялык, илимий-изилдөө иштери) жана өндүрүш практикасын (долбоордук, эксплуатациялык, педагогикалык, илимий-изилдөө иштери) камтыйт.

Жож бир же бир нече типтеги практиканы тандоого укуктуу, ошондой эле белгиленген кредиттердин чегинде кошумча типтеги практиканы белгилей алат.

5.2.3. «Мамлекеттик аттестация» 3-блогу мамлекеттик экзаменди тапшырууга даярдыкты жана тапшырууну, бүтүрүүчү квалификациялык ишти аткарууну жана аны жактоону (эгерде жож бүтүрүүчү квалификациялык ишти жыйынтыктоочу мамлекеттик аттестациянын курамына киргизген болсо) камтыйт.

5.2.4. Бакалаврды даярдоодогу НББПнын алкагында милдетүү жана элективдүү бөлүк болот.

Бакалаврды даярдоодогу НББПнын милдеттүү бөлүгүнө улуттук квалификациянын алкактарынын деӊгээлдерин эске алуу менен жалпы илимий, универсалдуу, социалдык-инсандык жана жалпы маданий жана кесиптик компетенциялардын калыптанышын камсыз кылуучу дисциплиналар жана практикалар кирет.

Мамлекеттик аттестациянын көлөмүн эске албаганда милдеттүү бөлүктүн көлөмү бакалаврды даярдоодогу НББПнын жалпы көлөмүнөн 50 пайыздан ашпоого тийиш.

Бакалаврды даярдоодогу НББПнын элективдүү бөлүгүндө студенттер тиешелүү багыт боюнча дисциплиналарды тандай алышат, ошондой эле башка багыттагы бакалаврларды даярдоодогу НББПнын дисциплиналарын тандоого жол берилет.

5.2.5. Жож ден соолугунун мүмкүнчүлүгү чектелүү адамдарга (алардын арызы боюнча) ден соолугунун абалы боюнча окууга каршы көрсөтмөлөр каралган НББПдан тышкары, бакалаврды даярдоодогу НББП боюнча окууга мүмкүнчүлүк берүүгө тийиш, анда алардын психофизикалык өнүгүүсүнүн өзгөчөлүгү, жеке мүмкүнчүлүктөрү эске алынат жана зарыл болгон учурда аталган адамдардын өнүгүүсүнүн бузулушун түзөтүүнү жана социалдык көнүгүүсүн камсыз кылат.

5.3. Бакалаврларды даярдоонун НББПсын ишке ашыруунун шарттарына карата талаптар

5.3.1.
Окуу процессин кадрдык камсыз кылуу.
Бакалаврларды даярдоонун НББПсын ишке ашыруу, окутулуп жаткан окуу сабагынын профилине ылайык келүүчү базалык билими бар жана илимий жана (же) илимий-усулдук иш менен системдүү алектенген педагогикалык кадрлар менен камсыз кылынышы керек.

Кесиптик циклдин окутуучуларынын илимдин кандидаты, доктору окумуштуулук даражасы жана (же) тийиштүү кесиптик чөйрөдө иш тажрыйбасы болушу керек.

Илимдин кандидаты же доктору деген окумуштуулук даражасы бар окутуучулар берген сабактардын, окуган лекциялардын үлүшү жалпы сабактардын санынан _____ пайызын түзүшү керек.

5.3.2. Окуу жараянын окуу-усулдук жана маалыматтык камсыз кылуу.

Бакалаврларды даярдоонун НББПсын ишке ашыруу ар бир студенттин маалыматтар базасына жана негизги билим берүү программасынын окуу сабактарынын толук тизмеси боюнча түзүлгөн китепканалык фонддорго жол алуусу менен камсыз кылынуусу керек. Жождун билим берүү программасы тажрыйбаканалык практикумдарды жана практикалык сабактарды (түзүлүүчү компетенцияларды эсепке алуу менен аныкталат) камтуусу зарыл.

Библиотекалык фонддун комплекттерине жол алуу төмөнкү тизмедеги ата мекендик жана чет өлкөлүк журналдардын аталыштарынын 6дан кем эмес камсыз кылынганы ылайык: "Илим жана жаны технологиялар", "Жогорку окуу жайларынын кабары", "Кыргыз мамлекеттик техникалык университетинин жарлыктары", "Автомобильный транспорт", "Автомобиль и сервис", "Электрооборудование: эксплуатация и ремонт", "Бухучет на автотранспортных предприятиях", "Логистика сегодня", "Автомобильные дороги", "Транспорт", "Транспорт на альтернативном топливе", "За рулем", "Вестник транспорта".
5.3.3. Окуу жараянын материалдык-техникалык жактан камсыздоо

Бакалаврларды даярдоонун НББПсын ишке ашыруучу ЖОЖдун лабораториялык, окуу сабактык жана окуу сабактары аралык даярдоо, студенттердин ЖОЖдун окуу мерчеминде алдын ала каралган жана да учурдагы санитардык жана өрткө каршы эрежелер менен ченемдерге ылайык келчү практикалык жана илимий-изилдөөчүлүк иштеринин бардык түрлөрүн жүргүзүүнү камсыз кылуучу материалдык-техникалык базасы болуусу керек.

Бакалаврдык программанын минималдуу керектөөсү үчүн материалдык техникалык тизмелерди өзүнө камтыйт; табигый илиминин жана кесиптик циклдарынын тажырыйба сабактары; гуманитардык, социалдык, экономикалык, математикалык жана табыгый-илимий циклдер сабактары боюнча:

«УжУТМЖнын конструкциясы», «УжУТМЖнын электр жабдыктары» жана башка кесиптик циклдарынын тажрыйба сабактары алдынкы дүйнөлүк өндүрүүчүлөрдүн моделдерин камтышы керек.

Бакалавр программаны ишке ашыруу үчүн минималдуу керектөө  материалдык техникалык базанын элементтерин жана камсыздоо тизмелерин  өзүнө камтыйт:

- гуманитардык, социалдык, экономикалык, математикалык жана табыгый-илимий циклдер сабактары боюнча:

Кыргыз тили жана адабияты (окуу маалымат такталары, көрсөтмө куралдары, сөздүктөр);

Орус тили (окуу маалымат такталары, көрсөтмө куралдары, сөздүктөр);

Чет тили (лингофон жабдуулары, окуу маалымат такталары, көрсөтмө куралдары, сөздүктөр, интернетке чыгуу мүмкүнчүлүгү бар жеке компьютер (1:1));

Кыргызстандын тарыхы (көрсөтмө куралдары);

Манас таануу (көрсөтмө куралдары, «Манастын» бардык томдору);

Социал-экономикалык сабактар (көрсөтмө куралдары);

Математика (жалпы техникалык көрсөтмө түзмөк, окуу маалымат такталары, интерактивдүү курал);

Информатика (интернетке чыгуу мүмкүнчүлүгү бар компьютер жана мультимедия жабдуулар (1:1), принтер, сканер, кулакчын);

Физика (көрсөтмө куралдары, приборлор, лабораториялык жабдыктар);

Химия (көрсөтмө куралдары, приборлор, лабораториялык жабдыктар, химиялык реактивдер);

Экология (окуу маалымат такталары, көрсөтмө куралдары);

-кесиптик циклдын сабактары боюнча:

«Текзаттардын каршылыгы» лабораториясы: чоюу, кысуу, таза жылышуу, буроо үчүн үлгүлөрдү сыноо жабдуулары, ийилгенде бүгүлүүнү аныктоодо, жылышуу модулун аныктоо боюнча лабораториялык аппараты, материалдардын каршылыгы боюнча плакаттардын комплекти; 

«Жалпы электр-техникасы жана электроникасы» лабораториясы: лабораториялык иштерди аткаруу үчүн стенддер (дайымый токтун электр өткөргүч чубалгысы жана активдүү эки уюлдук изилдөөлөр, Кирхгоф жана Омдун мыйзамдарын тажрыйбалуу текшерүүсү, синусоиддук ток чынжырындагы пассивдүү эки уюлдук жана жөнөкөй вектордук диаграммалар, өзгөрмө токтун бутакталбаган чынжырларын изилдөө, чыңалуунун резонансы, жылдыздуу бириктирилген үч фазалуу чынжырды изилдөө, үч бурчтуу бириктирилген үч фазалуу чынжырды изилдөө) – 6 даана и 6 даана компьютеров, туруктуу токтун линиялык эмес электр чынжырларынын стенди, диод жана транзистор изилдөө стенди;

«Конструкциялык материалдардын технологиясы жана материал  таануу» лабораториясы: муфелдик меши – 3 даана, микраскоп, эритиндилер үчүн жабдыктар, ширетүүчү жабдуулар (колдук жана байланышуучу),  токардык-винторезндик станок, фрезердик станок, гидравликалык пресс, басым менен металдарды иштетүү орноткуч, темир-көмүртектин абалын түзүмдүк талдоо боюнча плакаттардын топтому, металлдардын жана эритмелердин катуулугун аныктоо боюнча плакаттардын топтому;  

«Метрология, стандарттоо жана тастыктоо» лабораториясы: штангенциркуль – 10 даана, микрометр – 10 даана, узундуктун аяккы өлчөмү – 3 топтом, микрометрикалык тереңдик өлчөгүч – 6 даана, саат түрүндөгү көрсөткүчтөр – 4 даана, рычагдуу баш – 3 данаа, мультиметр -1 даана, микраскоп БМИ – 1 даана, профилометр-профилограф –1 даана, урууну өлчөгүч – 1 даана, гигромер ВИТ-1 – 1 даана, одурлардын үлгүлөрү;

 «Тиричилик коопсуздугу» лабораториясы: жумуш орундарындагы метеорологиялык шарттарды изилдөө боюнча стенд, термометрлер, психрометр, аба кыймылынын ылдамдыгын аныктоо үчүн шамалдаткыч, өндүрүштүк жайлардагы абанын булгануусунун чектүү жол берилген концентрациясын аныктоо үчүн стенд, аба соруучу жана чаң топтоочу үчүн чыпкалар, чаңдын массасын өлчөө үчүн аналитикалык таразалар, өндүрүштө аба чөйрөсүнүн зыяндуулугун контролдоонун жана баалоонун техникалык каражаттары, универсалдуу газоанализатор, фотоэлектрикалык люксметр, өндүрүштүк жайлардын акустикасын аныктоо боюнча стенд, ызы-чуу көлөмүн өлчөө үчүн прибор, ызы-чуу булагы, электр тогунун коркунучун аныктоо үчүн стенд, дарыгерге чейинки жардам көрсөтүү үчүн дары-дармектердин топтому менен болгон аптечка, сынганы учурда шиналарды коюу үчүн комплект, турмуш-тиричиликтин коопсуздугу боюнча плакаттардын комплекти;

«Иштөө жараяндары, конструкцияны жана күч берүүчү энергетикалык установкаларды эсептөө» лабораториясы: УжУТМЖдын унаа/же башка кыймылдаткычтарынын кесилиши менен макеттери (дүйнөлүк алып баруучу өндүрүүчүлөрдүн унааларынын, бери дегенде, үч башка маркасы), ийримуунак-шатундуу жана газ бөлүштүрүүчү механизмдердин элементтери, бөлүктөрү жана тетиктери, муздатуу системасы, майлоо системасы, азыктандыруу системасы, бензин жана дизель кыймылдаткычтарынын жумуш циклынын плакаттарынын жана көргөзмөлүү стенддеринин топтому, энергетикалык күч түзүмдөрүнүн бардык түрлөрү боюнча электрондук материалдарды чогултуу менен мультимедиялык проектор;

«Автомобилдердин жана/же башка УжУТМЖдын кыймылдаткычтарын сыноо» лабораториясы: бекемдөөчтө кыймылдаткычты ысык тууралоо үчүн, кыймылдаткычты издөө жана/же сыноо үчүн стенд, май-отунду сарпталышын өлчөө үчүн каражаттар, өлчөө куралдардын топтому, куралдар топтому, так чогултуу жана жөнгө салуу жумуштарын жүргүзүү үчүн жабдуулар жана чечилме, өрт өчүргүч;

«УжУТМЖдын конструкциясы» лабораториясы: автомобилдердин жана/же башка УжУТМЖдын негизги агрегаттарынын макеттери, Бириктиргич жана кыймылды өзгөртүп берүү кутусу (механикалык, автоматтык жана вариатордук кутудан бирден), алдынкы, ортонку жана арткы мосторго бөлүштүрүү кутучасы (башкаруу механизмдери менен чогуу), автомобилдердин жана/же башка УжУТМЖдын айрым элементтери, механизмдери, бөлүктөрү жана системалары (автомобилдин жана/же башка УжУТМЖдын пневматикалык жана гидравликалык тормоздук система, рулдук башкаруунун бардык түрлөрү, асылгычтар, кыймыл бөлүгү жана дөңгөлөгү), автомобилдердин жана/же башка УжУТМЖдын трансмиссиясы, тормоздук системасы, башкаруу рулдары, асылгычтар, кыймыл бөлүгү, рамасы, кузову, кабинасы, салону жана дөңгөлөгү боюнча көргөзмөлүү стенддердин жана плакаттардын топтому, мультимедиалык проектр менен УжУТМЖдын конструкциясы боюнча электрондук материалдардын жыйындысынын бардык түрлөрү. 

«УжУТМЖдын электрондук жана электрдик жабдыктары» лабораториясы: автомобилдердин жана/же башка УжУТМЖдын генераторлорун жана стартерлерин текшерүү үчүн стенддер, аккумулятордук батареянын абалын текшерүү үчүн приборлор, аккумулятордук батареялары үчүн заряддагыч түзүлүш, автомобилдердин жана/же башка УжУТМЖдын электр жабдууларынын компоненттерин текшерүү үчүн мультиметр, автомобилдин электр камсыздоо компоненттери боюнча көрсөтмө стенддердин жана плакаттардын топтому, автомобилдердин жана/же башка УжУТМЖдын  электр жабдуусунун компоненттерин куроо-кураштыруу үчүн шаймандар, аккумулятордук батареялары үчүн химиялык заттар.

«Эксплуатациялык материалдар» лабораториясы: бензиндин жана дизель отунунун октандык жана цетандык санынын ченемин, маркасын жана сапат анализдөөчү приборлору, ошондой эле дизелдик күйүүчү май температурасынын муздоосу, мотор майларын илешкектүүлүгүн текшерүү үчүн вискозиметр, эксплуатациялык материалдардын топтому (бардык маркадагы автомобилдик бензиндер, бардык маркадагы дизелдик отун, бардык түрдөгү мотор майлары, бардык түрдөгү трансмиссиялык майлар, бардык түрдөгү пластикалык майлоочу майлар, бардык түрдөгү техникалык суюктуктар); физикалык-химиялык касиеттери боюнча көргөзмө стенддердин жана плакаттардын топтому, эксплуатациялык материалдарды маркалоонун классификациялык белгилери;

«УжУТМЖдын экологиялык коопсуздук» лабораториясы: автомобилдердин жана/же башка УжУТМЖдын иштелген газдарынын уулуулугун аныктоо үчүн жабдуулардын топтому менен газоанализатор, түтүн өлчөгүч, автомобилдердин жана/же башка УжУТМЖдын ызы-чуусун өлчөө үчүн аспап;

«УжУТМЖды техникалык пайдалануу жана техникалык диагноздоо» лабораториясы: комплекттелген автомобилдер жана/же башка УжУТМЖ (бирден жүк ташуучу жана жеңил автомобил жана/же башка УжУТМЖ), көтөргүч, сканерлер жана диагностикалык жабдуулар, дөңгөлөк баланстоо үчүн стенд, дөңгөлөк бурчтарын текшерүү жана орнотуу үчүн стенд, слесардык верстактар (экиден кем эмес), кыймылдаткычты азыктандыруу системасынын форсункаларын тазалоо үчүн стенддер (бир бензин жана дизелдик кыймылдаткыч үчүн), башкы жарык фараны текшерүү үчүн стенд, рулдуу башкарууну текшерүү үчүн стенд, тормоздук системаны текшерүү үчүн стенд, жөнгө салуучу маалыматтардын таблицалары жана автомобилдерди жана/же башка УжУТМЖды техникалык тейлөөнүн түрлөрү боюнча жумуштардын тизмеги менен маалыматтык стенддер, автомобилдердин жана/же башка УжУТМЖдын майлоо карталары (бардык түрү), техникалык тейлөө боюнча иштерди жүргүзүү үчүн эксплуатациялык материалдардын топтому, чачып-чогултуу иштерди жүргүзүү үчүн өлчөөчү аспаптардын жана шаймандардын, куралдардын жана тартып чыгаруучулардын комплекттери;

«УжУТМЖды өндүрүү жана  оңдоо» лабораториясы: автомобилдердин жана/же башка УжУТМЖдын кыймылдаткычтарын чачып-чогултуу үчүн стенд-контователдер (дүйнөлүк алып баруучу өндүрүүчүлөрдүн унааларынын жана/же башка УжУТМЖ, бери дегенде, үч башка маркасы), автомобилдердин жана/же башка УжУТМЖдын трансмиссиясынын агрегаттарын чачып-чогултуу үчүн стенд-контователдер (дүйнөлүк алып баруучу өндүрүүчүлөрдүн унааларынын жана/же башка УжУТМЖ, бери дегенде, үч башка маркасы), жонгуч-бурама кескич станок, фрезердик станок, хонингдөө станок, кыймылдаткычтын цилиндрлеринин гилзасы үчүн кыруу станогу, муунактуу валдын ийин бөлүктөрү үчүн жылмалоо станогу, жылмалоо станогу, автомобилдердин кыймылдаткычтарынын клапандарын сүрүү боюнча станок, слесардык верстактар (экиден кем эмес), автомобилдин оңдолуучу деталдарынын оңдоо өлчөмдөрүнүн таблицалары менен маалыматтык стенддер жана оңдоо жумуштардын, чачып-чогултуу иштерди жүргүзүү үчүн өлчөөчү аспаптардын жана шаймандардын, куралдардын жана тартып чыгаруучулардын комплекттери;
5.3.4. Бүтүрүүчүлөрдү даярдоонун сапатын баалоо.

ЖОЖ даярдоонун сапатын камсыздоого кепилдик берүүгө милдеттүү, анын ичинде;

· жумуш берүүчүлөрдүн өкүлдөрүн ишке тартуу менен бүтүрүүчүлөрдү даярдоонун сапатын камсыздоо боюнча стратегиясын иштеп чыгуу;

· билим берүү программасын мезгил-мезгили менен рецензиялоо, мониторинг;

· бүтүрүүчүлөрдүн компетенциясын, окучуулардын билимин жана ишке жөндөмүнүн деңгээлин баалоонун обьективдик иш тартибин иштеп чыгуу;

· окутуучулардын курамынын компетенциясын камсыздоо;

· жумуш берүүчүлөрдүн өкүлдөрүн ишке тартуу менен башка билим берүү мекемелери менен ишкердүлүктүү стратегияны жана салыштырмалуу баалоо үчүн макулдашылган критерий боюнча ар дайым өздүк баамдоону өткөрү жолу менен. 

· коомчулукту өзүнүн изилдөөлөрүнүн жыйынтыктары, мечемдери, жаңылоолору тууралуу маалымдоо.

Бүтүрүүчүлөрдүн жыйынтыгынын аттестациясын жана окуучулардын ортодогу аттестациясын, жетишүүчүлүктөрдү учурдагы текшерүүнүн ичине киргизип НББПсын өздөштүрүүнүн сапатын баалоо.
Жогорку окуу жайы өз алдынча ар бир сабак боюнча учурдагы жана ортодогу билимди текшерүүнүн шарттарын жана айкын түрүн иштеп чыгып жана окуучуларга биринчи бир ай мезгилинде билдирилет.
Окуучуларды, НББПга коюлган этаптык шарттарга ылайык, алардын жекече жетишкендиктерин аттестациялоо үчүн (учурдагы жетишүүсүн текшерүү жана аралык аттестация) билимин, көнүмүн жана ээ болгон зиректүүлүгүнүн деңгээлин баалоого мүмкүнчүлүк берген типтик тапшырмаларды, текшерүү иштерин, тесттерди жана текшерүү ыкмасын ичине камтыган баалоочу каражат фонду түзүлөт, баалоочу каражат фонду ЖОЖ тарабынан иштеп чыгарылат жана бекитилет.

Конкретүү сабак берген окутуучулардан башка, тышкы эксперт катары иш берүүчүлөрдү, чектеш сабактарды окуган окутуучуларды активдүү ишке тартуу менен, окучулардын аралык аттестациясын жана жетишүүлөрүнүн учурдагы текшерүүсүнүн прогрммасына, алардын кесиптик ишкердүүлүгүнүн келечегинин шартына максималдуу жакындатуу үчүн ЖОЖ тарабынан шарт түзүлүшү зарыл.

Окучууларга окуу жараянынын уюштуруусун жана сапатын толугу менен, ошону менен бирге кээ бир окутуучулардын иштерин баалоого мүмкүнчүлүк берилүүсү керек.

Мамлекеттик жыйынтык аттестациясы дасыктык иштерди жактоону камтыйт жана ЖОЖдун илимий советтин чечими боюнча дайындалуучу мамлекеттик экзамен.
Бакалаврдык дасыктык иштин түзүлүшүнө жана көлөмүнө, мазмуунуна коюлган шарттар ЖОЖ тарабынан МББС ЖКББ бакалаврларга НББПнын өздөштүрүүнүн натыйжасынын бөлүгүн талап кылуу.

